ՀԻՄՆԱՎՈՐՈՒՄ
§«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ¦ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Իրավական ակտի անհրաժեշտությունը (նպատակը). 
Հայաստանի Հանրապետության կառավարության 2021 թվականի դեկտեմբերի 23-ի թիվ 2121-Ն որոշման 1-ին կետի 15-րդ ենթակետի համաձայն՝ Եվրոպական միությունից մինչև 2022 թվականի հունվարի 1-ը ստացված «Աջակցություն Հայաստանում դատական ոլորտի բարեփոխումների իրականացմանը» դրամաշնորհային ծրագրի շրջանակներում միջոցների չօգտագործված մնացորդի հաշվին, օրենքի 9-րդ հոդվածի 12-րդ մասին համապատասխան անհրաժեշտ է փոփոխության ենթարկել օրենքի 2-րդ հոդվածով հաստատված դեֆիցիտի (պակասուրդի) ընդհանուր գումարը, 3-րդ հոդվածով և N 3 հավելվածով սահմանված պետական բյուջեի դեֆիցիտի (պակասուրդի) ֆինանսավորման զուտ աղբյուրների և դրանց առանձին տարրերի համապատասխան գումարները, ինչպես նաև 2-րդ հոդվածով հաստատված բյուջետային ծախսերի (նաև N 1 հավելվածով նախատեսված համապատասխան ծախսային ծրագրերի և միջոցառումների) համապատասխան գումարները։ Ներկայացվող նախագծի նպատակն է արդարադատության ոլորտի բարեփոխումներին ուղղված բյուջետային աջակցության ծրագրով առաջին փուլում հատկացված միջոցների 2022 թվականի հունվարի 1-ի դրությամբ մնացորդի գծով վերոնշյալ փոփոխությունների կատարումը և անհրաժեշտ ծախսերի սահմանումը: 
2. Ընթացիկ իրավիճակը, խնդիրները և առաջարկվող կարգավորման բնույթը
Հայաստանի Հանրապետության կառավարության 2022 թվականի փետրվարի 3-ի թիվ 125-Ն որոշմամբ հաստատվել է ԵՄ բյուջետային աջակցության մնացորդից 972,173.1 հազ․ դրամ գումարի չափով ծախսերի ուղղվածությունը։ Նշված որոշմամբ 107,484․0 հազ․ դրամ ուղղվել է «1057․ Արդարադատության ոլորտում քաղաքականության մշակում, ծրագրերի համակարգում, խորհրդատվության և մոնիտորինգի իրականացում» ծրագրի «11007․ ԱՄՆ ՄԶԳ աջակցությամբ իրականացվող «Աջակցություն օրենսդրության զարգացման և իրավական հետազոտությունների կենտրոնի գործունեությանը» դրամաշնորհային ծրագիր» միջոցառմանը։ Միևնույն ժամանակ, «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքով վերը նշված միջոցառման գծով նախատեսված է 67,580․7 հազ․ դրամ՝ որպես համաֆինանսվարում։ Քանի որ 2022 թվականին այս միջոցառման գծով գումարներ նախատեսվել են միայն պետական բյուջեից` «Օրենսդրության զարգացման և իրավական հետազոտությունների կենտրոն» հիմնադրամի աշխատողների աշխատավարձերի վճարման և վերջիններիս կողմից հանրային քննարկումների կազմակերպման նպատակով, որոշման նախագծով առաջարկվում է ծախսերն ամբողջությամբ կատարել «11008 Աջակցություն օրենսդրության զարգացման և իրավական հետազոտությունների կենտրոնի գործունեությանը» նոր միջոցառման գծով։ Միաժամանակ, մինչ նախագծի ընդունումը հիմնադրամի աշխատողների մի մասին վճարվել է աշխատավարձ, կատարված ծախսերը նույնպես առաջակվում է վերաձևակերպել նոր միջոցառման գծով։ 
Բացի վերոգրյալից, որոշման նախագծով նախատեսվում է մինչև 2022 թվականի հունվարի 1-ը ստացված «Աջակցություն Հայաստանում դատական ոլորտի բարեփոխումների իրականացմանը» դրամաշնորհային ծրագրի շրջանակներում միջոցների չօգտագործված մնացորդից 7,200.0 հազ․ դրամը ուղղել հարկադիր կատարումն ապահովող ծառայության տեղեկատվական ենթակառուցվածքի արդիականացման, հուսալիության ու մատուցվող ծառայությունների հասանելիության բարձրացման համար անհրաժեշտ ծրագրային ապահովմանը։ Նախատեսվում է հարկադիր կատարումն ապահովող ծառայության ֆինանսական վճարումների գծով քաղվածքները ինտեգրել էլեկտրոնային վարույթների շտեմարանին։ Վճարումներն իրականացվում են «Լսոֆթ» ընկերության հեղինակային իրավունքի օբյեկտ հանդիսացող LSFinance համակարգչային ծրագրով /կցվում է տեղեկանքը/։ «Լսոֆթ» ընկերության կողմից մշակվող նոր ծրագրի գործարկումը Հարկադիր կատարումն ապահովող ծառայությունում կապահովի հետևյալ գործառույթների ինքնաշխատ (բացառությամբ թերի տվյալների) իրականացումը և կնվազեցնի մարդկային գործոնով պայմանավորված սխալվելու հնարավորությունը, ինչի արդյունքում կխնայի նաև աշխատաժամանակ՝

1․ Կապահովի Ծառայության դեպոզիտ հաշիվներում մուտքագրվող դրամական միջոցների համադրումը կատարողական վարույթների էլեկտրոնային շտեմարանում գրանցված վարույթների հետ, ինչի արդյունքում պատշաճ՝ նույնականացնող տվյալների առկայության պայմաններում, կատարված վճարումները կմուտքագրվեն կոնկրետ կատարողական վարույթի համապատասխան դաշտ՝ ինքնաշխատ եղանակով։ Արդյունքում մուտքերի ինքնաշխատ մշակման շնորհիվ հնարավոր կլինի կրճատել ապաարգելադրման և կատարողական վարույթի կարճման ժամանակահատվածը։ 

2․ Ծառայության ֆինանսական բաժնում կստեղծվի հնարավորություն ինքնաշխատ եղանակով իրականացնել մուտքագրված դրամական միջոցների և ըստ կատարողական վարույթների բաշխումների համադրում, ինչի արդյունքում հնարավոր կլինի տեսնել թե որ վարույթի դրամային մուտքի գումարն է փաստացի հաստատված։ Հնարավոր կլինի ինքնաշխատ վերահսկել վճարահաշվարկային տերմինալների միջոցով կատարված վճարումների փաստացի մուտքերը։ Հնարավորություն կստեղծվի դուրս բերել բոլոր այն վճարումները որոնք կատարվել են ոչ պատշաճ կերպով՝ բացակայում են նույնականացնող տվյալները։ 
3.Ակնկալվող արդյունքը
Նախագծի ընդունման արդյունքում կապահովվի Եվրոպական միությունից մինչև 2022 թվականի հունվարի 1-ը ստացված «Աջակցություն Հայաստանում դատական ոլորտի բարեփոխումների իրականացմանը» դրամաշնորհային ծրագրի շրջանակներում միջոցների չօգտագործված մնացորդի հաշվին հարկադիր ապահովման ծառայության տեղեկատվական ենթակառուցվածքի արդիականացման, հուսալիության ու մատուցվող ծառայությունների հասանելիության բարձրացման համար անհրաժեշտ ծրագրային ապահովումը և 2022 թվականի փետրվարի 3-ի թիվ 125-Ն որոշմամբ «Օրենսդրության զարգացման և իրավական հետազոտությունների կենտրոն» հիմնադրամին հատկացված գումարների գծով միջոցառման կատարումը։ 
4.Նախագիծը մշակող պատասխանատու մարմինը
Որոշման նախագիծը մշակվել է Հայաստանի Հանրապետության արդարադատության նախարարության կողմից:
5. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
ՀՀ կառավարության սույն որոշման նախագծի ընդունումը ՀՀ 2021 թվականի պետական բյուջեի եկամուտների և ծախսերի փոփոխության չի հանգեցնի:

6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 
Նախագիծն առնչվում է Հայաստանի Հանրապետության կառավարության  2021-2026թթ. ծրագրի 5․3 կետին, մասնավորապես, ապահովում է դատավարական օրենսդրության արդիականացումն, առաջին հերթին էլեկտրոնային արդարադատության համակարգի առանձնահատկություններին առավելագույնս համապատասխանեցումը, ապահովում է հարկադիր կատարման ոլորտի բարեփոխումը՝ ի դեմս հարկադիր կատարման վարույթի ամբողջական թվայնացման, անմիջականորեն առնչվում է դատաիրավական բարեփոխումների 2018-2023թթ. ռազմավարությանը։
